
O PATRIMONIO INMATERIAL NOS ESPAZOS
PROTEXIDOS. O CASO DAILLADE ONS

O patrimonio €, se miramos a definicion que figura por
exemplo no dicionario da Real Academia Galega, “o conxunto
de cousas materiais ou inmateriais de certa antigiiidade e impor-
tancia recofiecida, pertencente a unha colectividade”. Que cabe
neste concepto? Todo ou nada, segundo decidamos como socie-
dade, xa que o patrimonio, como recofiece a parte final da defini-
cién, nos pertence. Porque é a nosa decision (ou a nosa emocion)
como colectivo, como sociedade, a que converte un ben en parte
dese patrimonio que todos queremos conservar.

Asi o cesto no que imos gardando todo aquilo suficien-
temente importante para que o consideremos noso, cos anos vai-
se ampliando e cambiando de forma para dar cabida a novos
tipos patrimoniais e para establecer novas relaciéns entre estas
categorias. Que un espazo protexido ou unha especie en perigo
de extincidn sexan patrimonio é algo hoxe aceptado por todos,
pero non tan obvio ata hai ben pouco. Non foi ata o 2007 cando
a lei estatal relativa 4 conservacion destes elementos cambiou o
seu nome, con todos os cambios conceptuais que implica, dende
o antigo e técnico “da conservacién dos espazos naturais e a flora
e fauna silvestre” ata o actual “do patrimonio natural e a biodi-
versidade”. Dunha forma parecida, non sempre o inmaterial foi
considerado patrimonio. E certo que hai xa moito que se levan a
cabo estudios etnograficos, pero o recofiecemento consciente e
o consenso na sociedade de que un elemento inmaterial pode ser
tan patrimonio como un monumento non chegou ata hai algiins
anos. Significativamente, se a Convencién da UNESCO sobre
a proteccion do patrimonio mundial, natural e cultural, data do
ano 1972, a Convencion para a salvagarda do patrimonio cul-
tural inmaterial non chegaria ata o 2003. Nese mesmo ano o V
Congreso Mundial de Espazos Naturais Protexidos recomendou
integrar os valores culturais e espirituais na planificacién e na
xestions das dreas naturais protexidas.

De que falamos exactamente cando nos referimos a
patrimonio inmaterial? Pode incluir, se o restrinximos ao patri-
monio cultural inmaterial, técnicas artesanais tradicionais, co-
flecementos e usos relacionados-coa natureza e o universo, usos
sociais, rituais e actos festivos, artes do espectdculo e tradicidns

€ expresions orais. No que respecta aos espazos naturais, segun-
do EUROPARC-Espafia, os elementos mais relevantes a ter en
conta poden ser sociais, etnograficos, orais, lingiiisticos, relixio-
s0s e espirituais ou artisticos, considerando esta mesma vertente
mdis cultural, pero tamén os valores e elementos estéticos e da
percepcion xogan un importante papel na conciencia que ten a
sociedade destes espazos como parte do seu patrimonio. De fei-
to, aspectos como a tranquilidade, o silencio, ou a beleza das
paisaxes acostuman a ser os mais valorados polos visitantes ds
areas protexidas, contribuindo asi a crear vinculos emocionais
entre as persoas € 0s €spazos que repercuten positivamente na
conservacion.

Se analizamos o caso concreto da illa de Ons, dentro
do Parque Nacional maritimo terrestre das Illas Atlanticas de
Galicia, o patrimonio inmaterial nas sias multiples manifesta-
cidéns evidénciase como sumamente importante. Isto € asi en
boa medida debido ao desenvolvemento e diferenciacion que
nela acadaron elementos da cultura tradicional marifieira e 4
boa conservacion dos mesmos debida a distintos factores. O
factor distintivo desta illa coas outras que compofien 0 mesmo
espazo protexido € a pervivencia na actualidade dunha pequena
poboacion estable que ainda ten interiorizados estes valores pro-
fundamente interrelacionados cos modos de vida.

Aspectos inmateriais como o silencio ou a beleza das paisaxes son dos
mais valorados polos visitantes aos espazos naturais protexidos.

A continuacion incliese unha relacién que serve como
primeira aproximacion a un inventario do patrimonio inmaterial
da illa de Ons, revisando os numeros anteriores desta mesma
revista e outra documentacion que tefien contribuido ao cofie-
cemento e divulgacion da riqueza que este arquipélago agocha
en forma de elementos intanxibles. Ao final do artigo inclaense
algunhas referencias con informacién sobre os mesmos. En cal-
quera caso débese ter en conta a necesidade dun inventario com-
pleto deste rico patrimonio intanxible e das fontes de informa-
ci6n existentes, para enfocar mellor os esforzos de investigacion
e documentacion encamifiados ao recofiecemento do seu grande
valor e 4 xestion activa para a siia conservacion en harmonia co
resto de elementos patrimoniais do espazo.

Primeira aproximacion aos elementos do patrimonio inmaterial
da illa de Ons

- Cofiecementos sobre o medio terrestre ou marifio, ligados 4
supervivencia dunha poboacién fortemente dependente do en-
torno: meteoroloxia, ciclos naturais, ...

- Cofiecementos asociados con usos ou oficios tradicionais, en
especial aqueles relacionados co mar: arranxo de dornas, fabri-
cacion de cestos, navegacion a vela ou a remo,...

- Festas e tradiciéns relacionadas: lugares de reunién, festas ou
celebraciéns cotids ou relacionadas con eventos concretos (San
Xaquin, a matanza, ...).

- Gastronomia: os produtos e pratos tipicos, con todas as suas
conexions con outros elementos como os cofiecementos sobre
pesca, as tradicions festivas, os ciclos naturais, etc.

- Xogos tradicionais, tanto os xogados polos nenos coma polos
adultos.

- Cancioneiro popular.

- Cofiecementos de medicina tradicional: uso de plantas medici-
nais e outros elementos, ensalmos,...

- Feitos historicos relevantes: a instalacién da salga ou da fabri-
ca de secado de polbo e congro, certos naufraxios que deixaron
pegada no cancioneiro ou na toponimia, ...

- Sistemas de manexo dos recursos naturais, sistemas de gober-
nanza ou sistemas de comunicacion, coma os sinais de aviso en
caso de traslado dun enfermo 4 terra firme.

- Lendas, contos e ditos, moitas veces asociados & sabedoria po-
pular que se transmite a traveés dos mesmos.

- Vocabulario relacionado cos usos tradicionais, con especial re-
levancia do vocabulario marifieiro, referido a estados do mar ou
do vento, a partes da dorna, etc.

- Topdnimos relevantes, relacionados con outros valores, con
usos tradicionais, etc.: Punta das Xestas (facendo referencia a
abundancia de Cytisus insularis, xesta endémica s6 existente en
Ons e Vionta), Burato do Inferno (con todas as siias lendas aso-
ciadas), ...

- Relixiosidade, espiritualidade e crenzas: a relixiosidade mais
oficial (San Xaquin, a Virxe do Carme, ausencia do cura), pero
tamén a espiritualidade ou crenzas menos institucionalizadas (A
Compaiia, mal de ollo,...).

- Elementos estéticos e de percepeidn: a tranquilidade, a paisaxe
como percepcion, a beleza auditiva e olfactiva que configuran
tamén a paisaxe,...

Ao mesmo tempo que 0 noso patrimonio se amplia con
estas novas tipoloxias, fanse evidentes as relaciéns existentes
entre elas, relacions fundamentais en moitos casos para com-
prender o proceso de nacemento ou de conservacion de moitos
dos elementos considerados. Incluso 0 monumento mais maxes-
toso é tan s6 un froito da cultura que o creou, de forma que os
bens patrimoniais materiais e perfectamente tanxibles gafian en
valor cando os consideramos conxuntamente cos valores, coas
crenzas ou cos cofiecementos da sociedade que fixo posible a
stia existencia. Tamén as relaciéns entre ser humano e natureza
crearon moitas das paisaxes que hoxe configuran a maioria dos
espazos naturais protexidos en continentes como Europa. O Bu-
rato do Inferno como formacion xeoléxica, o Burato do Inferno
inmerso na paisaxe que o enmarca e o Burato do Inferno como
topénimo e como lugar lendario son inseparables e se enrique-
cen mutuamente, de forma que para entender o valor do lugar
debemos tomar en consideracion estas multiples dimensiéns.
Igualmente unha paisaxe ¢ moito mdis que unha mera percep-
cién visual, e o son das gaivotas ou as ondas ou o cheiro a mar
forman un todo indisoluble coa vision dun cantil, constituindo o
conxunto a verdadeira experiencia perceptiva.

Cando reducimos a realidade a categorias para poder
incluila nas nosas clasificacions, esquecemos frecuentemente
a complexidade e riqueza que amosa o mundo que nos rodea,
pero calquera intento para xestionar ou conservar esa realidade
debe obrigatoriamente tomar en consideracion todas as relacions
existentes. Sabemos que os sistemas mais diversos e complexos
son mAis resistentes fronte as agresions externas. Da mesma
forma que poflemos os nosos esforzos na conservacion da bio-
diversidade, tamén deberiamos enfocalos cara a conservacion
integrada de patrimonio cultural e natural, material e inmaterial,
que orixinard espazos mellor preparados para o futuro e mais
aceptados pola sociedade.

